Һорауҙар
1. Эйәртеүле һүҙбәйләнештәрҙең нисә төрө бар? Исемдәрен яҙығыҙ.
2. Түбәндәге әйтемдә (аҫтына һыҙылған һүҙҙә) эйәртеүле һүҙбәйләнештең ниндәй төрҙәре бирелгән? Яҡшы кешенең яҡшылығы тейер тар ерҙә, яман кешенең яманлығы тейе һәр ерҙә. 
3. Уның, Кинйәләр баҙарында бер нисә тапҡыр булһа ла, Стәрлетамаҡҡа уҡ барып еткәне юҡ ине һөйләмендә хәлдең ниндәй төрө айырымланған?
4. Синтагма тип нимә атала?
5.. Ҡыш көнө атайым икмәкте бик аҙ ғына, телемләп кенә, бирә һөйләмендә хәлдең ниндәй төрө айырымланған?
6. Һөйләмдең ниндәй эйәрсән киҫәге үҙҙәре асыҡлаған һүҙ менән йәнәшә торалар?
7. Аныҡлаусылар эйәлек килештә торған исемдәр менән белдерелә алалармы?

8. Һүҙбәйләнештәрҙең төрөн билдәләгеҙ?

а) ебәк күлдәк, иркен бүлмә, яҡты йөҙ -________________________
б) мәктәпкә барыу, ишекте асыу, машина менән килеү _______________________
в) атайым һүҙҙәре, әсәйемдең ҡарашы, һәр кемдең күңеле____________________;

9. Уның электр станцияһы, больницаһы, мәктәптәре бар һөйләмендә бар модаль һүҙе ниндәй синтаксик функция үтәп килгән?

10. Беҙҙең яҡта атайҙың исемен фамилия итеп алыу ғәҙәткә ингән (Ғ. Хисамов.) 
Беҙҙең яҡта һүҙбәйләнеше һүҙбәйләнештең ниндәй төрөнә ҡарай?
11. Йүгерергә тырышам аяҡтар мине тыңламай  һөйләмендә ниндәй тыныш билдәләре ҡуйыла?

12. Һөйләмдең ниндәй киҫәктәре тиң булырға мөмкин?

13. Интонация буйынса ниндәй һөйләм төрҙәре була?
14. Бөтә урамды ҡаплап күгүлән үҫте һөйләмендә эйә ниндәй һүҙ төркөмө менән белдерелгән?
15. Һөйләмдә эйә вазифаһын башҡарған предметтың, заттың эшен, хәлен, торошон, сифатын һ.б. аңлатып килгән һүҙ ……………….
а) тултырыусы тип атала;

б) хәбәр тип атала;

в) хәл тип атала.

16. Ауыр ҡайғы ҡунаҡтар күңеленә сарпыны. Шул ҡот осҡос ауыр мәлдә һис ни ҡыла алмайынса, һығылып төштө Аҡҡалпаҡ. (Ғ. Ибраһимов). Аҫтына һыҙылған был һөйләмдә һүҙ ниндәй синтаксик функция үтәй?
17. Белмәү ғәйеп түгел, ………………………………………….- ғәйеп (Мәҡәл). Мәҡәлде яҙып бөтөгөҙ. Ғәйеп һүҙе ниндәй синтаксик функция үтәй?
18. Уларҙың ауылын аҡ ҡайындар уратып алған.(К. Кинйәбулатова) һөйләме нисә составлы?
19. Зәңгәр ҡапҡалы ул өйҙә әсә менән ул йәшәй (К. Кинйәбулатова) һөйләмендә эйә нисә һүҙҙән килгән? Ул ҡушма эйәме әллә тиң эйәме?
20. Һуңғы көндәрҙә йоҡоһоҙлоҡтан ҡыҙарып шешенгән күҙ ҡабаҡтары, шыма, киң маңлайына һуҙылған тәүге ике һыр, йоҡа шәле аҫтынан сығып торған шәлкем сәсе, бына-бына ҡушылырға торған ҡара ҡуйы ҡаштар, һыуыҡтан күгәргән бәләкәй хәрәкәтһеҙ ирендәр ҡатып ҡалған (А. Йәғәфәрова). Аҫтына һыҙылған һүҙҙең синтаксик функцияһын билдәләгеҙ.
